
DITAELO LE TSHEDIMOSO
1. BadiSiSa ditaelo tSe ka Sedi pele o thoma go araba dipotSiSo.
2. O se ke wa leka go bala lephephe la dipotSiSo ka moka. Lebelela diteng

letlakaleng la bone gomme o laetSe dinomoro tSa dipotSiSo tSa dingwalo tSeo
o ithutilego tSona lenyaga. Ka morago ga moo, bala dipotSiSo tSe gomme o
kgethe t3eo o tlogo di araba.

3. Lephephe le le arotdwe ka DIKAROLO TSE THARO:
KAROLO YA A: Theto (30)
KAROLO YA B: Padi/DingwalotShaba (25)
KAROLO YA C: Papadi/Terama/TiragatSo (25)
4. Araba dipotsiso TSE TLHANO: TSE THARO KAROLONG YA A, E TEE

KAROLONG YA B le E TEE KAROLONG YA C ka tsela ye e latelago:

e KAROLO YA A: THETO .
DIRETO TSEO DI BONWEGO: Araba dipotsiSo TSE PEDI. §
SERETO SEO SE SA BONWAGO: Araba potsiSo ya KGAPELETSO.

e KAROLO YA B: PADI/DINGWALOTSHABA
Araba potsSiSo E TEE ya padi goba E TEE ya dingwalotShaba.

e KAROLO YA C: PAPADI/TERAMA/TIRAGATSO
Araba potsiso E TEE.

5. KGETHO YA DIPOTSISO GO KAROLO YA B (PADI/DINGWALOTSHABA)
LE KAROLONG YA C (PAPADI/TERAMA/TIRAGATSO)
e Araba dipotSiSo ka dipuku tSeo o di badilego FELA
e Araba potSiSo E TEE YE TELELE le E TEE YA SETSOPOLWA
o Ge o araba potsiSo ye telele KAROLONG YA B, o swanelwa ke go
araba ya setsopolwa KARALONG YA C
o Ge o araba potsiSo ya setsopolwa KAROLONG YA B, o swanelwa ke
go araba ye telele KAROLONG YA C
o Somisa lenanetekolo/lenanetshwayatshwayo go go hlahla

6. BOTELELE BJA DIKARABO
e (o potsiSo ye telele ya karolo ya Theto, karabo e be mantSu a 250-300
e Go potSiSo ye telele ya dikarolo tSa Padi/DingwalotSshaba Ile
Papadi/Terama, karabo e be mantSu a 400-450
e Kabo ya meputso e tla Soma bjalo ka tlhahlo ya botelele bja karabo yeo e
letetSwego go dipotSiso tSa ditsopolwa
e Balekwa ba ikemiSetSe go fa karabothwii ka mokgwa wa maleba

7. Latela ditaelo t8eo di hwetSwago mathomong a KAROLO YE NNGWE le YE
NNGWE ka kelohloko.

Tokelo ya ngwalollo e ileditSwe Phetla

8. Nomora dikarabo tSa gago go swana thwii le ka fao dipotSiSo di nomorilwego
ka gona ka gare ga lephephe la dipotSiso.
9. Thoma KAROLO YE NNGWE le YE NNGWE letlakaleng LE LEFSA.
10. Nako yeo e ukangwago ya go araba dipotSiso:
KAROLO YA A: Metsotso ye 40
KAROLO YA B: Metsotso ye 55
KAROLO YA C: Metsotso ye 55

11. Ngwala ka bothakga le ka mongwalo wa go balega.

Tokelo ya ngwalollo e ileditSwe Phetla

DITENG

DBE/2023

KAROLO YA A: THETO

Direto tSeo di bonwego: Araba dipotsiso TSE PEDI fela go tse di latelago:

NOMORO YA POTSISO POTSISO MEPUTSO NOMORO YA
LETLAKALA
1. 'MpSa ya tswetSi' PotSiSo ye telele 10 6
2. 'Chris Hani' | Pot$iSo ya setsopolwa | 10 | 7
3 'Bjola bophelo ke bo katakatela ka | PotSiSo ya setsopolwa 10 8
sa morago'
4. 'O llelang?' | Pot$iSo ya setsopolwa | 10 | 9
LE
Sereto seo se sa bonwago (Ke kgapeletso).
5. 'Kobaobane' | Potsigo ya setsopolwa | 10 | 10

ELA HLOKO: Mo KAROLONG YA B le YA C, araba potsiSo E TEE ye telele le E TEE ya ditsopolwa. Ge
o arabile potsiSo ye telele KAROLONG YA B/C o swanetSe go araba ya ditsopolwa go
tSwa go KAROLO YA C/B. O swanetSe go araba potsiso E TEE KAROLONG YA B le E

TEE KAROLONG YA C.
KAROLO YA B: PADI/DINGWALOTSHABA
PADI: Araba potsiSo E TEE fela go tSe di latelago:

6. Badimo ba boletse | Potsi$o ye telele | 25 | 11

7. Badimo ba boletse | Potsio ya ditsopolwa | 25 | 11

8. Kgalagalo tsa setu | Potsigo ye telele | 25 | 14

9. Kgalagalo tsa setu | Potsio ya ditsopolwa | 25 | 14
GOBA

DINGWALOTSHABA: Araba potsiso E TEE fela go tse di latelago.

10. Todi ya batlogolo | Potsigo ye telele | 25 | 16

11. Todi ya batlogolo | Potsi$o ya ditsopolwa | 25 | 18

KAROLO YA C: PAPADI/TERAMA/TIRAGATSO

Araba potsiso E TEE fela go tSe di latelago.

12. O iphihletseng? | Potsigo ye telele | 25 | 20

13. O iphihletseng? | Potsi$o ya ditsopolwa | 25 | 20

14. Naga ga di etelane | Potsi$o ye telele | 25 | 23

15. Naga ga di etelane | Potsigo ya ditsopolwa | 25 | 23

16. Lehufa PotSiSo ye telele 25 26

17. Lehufa PotSiSo ya ditsopolwa 25 26

*ELA HLOKO: Mo KAROLONG YA B le YA C, araba potSiso E TEE ye telele le E TEE ya ditsopolwa.
O se ke wa araba dipotsiSo TSE PEDI tSe ditelele goba TSE PEDI tSa ditsopolwa.

Tokelo ya ngwalollo e ileditswe

Phetla

LENANETEKOLO/LENANETSHWAYATSHWAYO

DBE/2023

Dira leswao la (v') go lenanetekolo le le latelago go kgonthisiSa ge e ba o latetse

ditaelo gabotse.

KAROLO NOMORO YA | PALO YA DIPOTSISO | TSHWAYO
DIPOTSISO TSEO DI ARABJAGO (v)

A: Theto 1-4 2

(Direto tSeo di bonwego.)
A: Theto (Sereto seo se sa 5 1

bonwago)
B: Padi (PotSiso ye telele 6—-9

goba ya setsopolwa)

GOBA 1

B: DikanegelotShaba 10-11

(Potsiso ye telele goba

ya setsopolwa)
C: Papadi/Terama 12-17 1

(Potsiso ye telele goba
ya setsopolwa)

ELA HLOKO: Mo KAROLONG YA B le YA C, kgonthiSisa gore o arabile potsiso E
TEE ye telele le E TEE ya ditsopolwa. O se ke wa araba dipotsSiSo TSE
PEDI tSe ditelele goba TSE PEDI tSa ditsopolwa.

Tokelo ya ngwalollo e ileditswe

Phetla

KAROLO YA A: THETO

MONTSHEPETSABOSEGO — M Mamabolo

DIRETO TSEO DI BONWEGO

Araba dipotsiso TSE PEDI fela.

POTSISO YA 1: POTSISO YE TELELE

DBE/2023

Sekaseka ka fao sereti se diriSitSego poeletSothomi ditemanathetong tSa ka tlase.
Botelele bja karabo ya gago e be mantSu a 250-300.

MPSA YA TSWETSI - LI Masenya

1 Mong wa gago o na le letsogo la dimpSa ke a mo rata,
2 O kgethile lephefo la go hlalet$a bana,
3 Wa gana ka bona ge ba bonwa,
4 Wa ba selela o ba beile bodulabahu
5 Madulong a bogoS$i setulong se se tShabegago.
6 O mp8ampsa ga o tSofale, ga o fele pelo, ga o lape,
7 O moremarema ga o ile phoofolo, bana o remela tSohle,
8 Ga o khore, ga o ngwathiSe bana, o selela mang?
9 Ga o tShabe go kgaolwa mogolo malapeng a banna ba basoro,
10 Gobane masegogare le ge tadi e amus$a o a phiphila.
11 O Sohlile malapa wa tso$a lerole baneng ka go ba amoga motswadi,
12 O tshela maope, mawatle, matsi le tSona dithaba o gopotSe go hula,
13 EtSwe a Supa matsatsi o iphepa wa ba wa Supa ka monwana,
14 O tsena ka sa ka mafuri, ga o bonwe o mokgonyana wa lehodu,
15 O lalela ge baoki ba lahla ngana wa hlwaila wa leba ga geno.
16 Nta thekeng ke go topile, o Sia tSe di itekanetSego
17 Ka go tseba gore di tla go rutela ba bantsi,
18 Ka go hwetSa go seSo sethotho nka go fega,
19 Gobane ke a tseba o tshephile go gomisa tSeo di alamelago tseleng,
20 Ka tSa go nona tSona nka itoma sejabana ge o ka iphepa.
[Letl. 141-142]
Tokelo ya ngwalollo e ileditSwe Phetla

[10]

POTSISO YA 2: POTSISO YA SETSOPOLWA

DBE/2023

Bala ditemanatheto tSe ka Sedi gore o tle o kgone go araba dipotSiSo tSa go di latela.

CHRIS HANI — MJ Mojalefa

1 E hlabile fase ka lenaka ye kgolo;
2 Mokgapamogolo o wele tuu! ka lefase
3 Dithaga ka fase tSa lla boSagasaga;
4 O ile morwa'Hani, o ile
5 Go bile bjalo le go yena,
6 A iSwa tlhabong a hloka molato;
7 Le ge a Sikere le a rena mahloko;
8 A Sitwa go pharela Golgotha ka kua!
9 BahlokakhutSo ba mo nyaka,
10 Ba mo nyaka, ba mo nyaka,
11  Ba mo nyaka, ba mo hwetsa,
12 Ba mo hwetSa go sa gopola motho;
13  Sellomadi sa thenkgollwa le ke bahlapetsi;
14  Ba gagwe ba lla keledimothopo;
15 Naga ya geSo ya tsenwa ke poifo,
16  Gwa SaSarakana, gwa nkga go se go bole;
17  KhutSo ya tsenwa ke poifo le tlepane.
18 Ba e hlekenetSa ya ba mohlekemohleke;
19  Tshenyo ya ntShwa borumolane;
20 Le ge e ile ya kgwathwa ekonomi
21  Fela Modimo o phala ba boSego;
22  Tielelo ya thoma go tielela.
[Letl. 51-52]
2.1 Ngwala mantSu ao a tSweletSago ditlabelatheto tSe di latelago temathetong ya
1 go hlatsela moya wa lehu.
2.1.1 Onomatopia
2.1.2 Temepedi
2.2 AkaretSa diteng t8a temanatheto ya 2 o lebeletSe lefetla la Sedumedi.
2.3 Efa setlabelatheto se sereti se se diriSitSego methalothetong ya 9-12 o be o
fe le mohola wa sona.
2.4 Hlatholla setlabelatheto se se diriSitSwego mothalothetong wa 18.
2.5 Maikutlo a gago ke afe mabapi le diteng tSa ditemanatheto tSe? Fahlela

karabo ya gago.

Tokelo ya ngwalollo e ileditswe

Phetla

(2)
(2)

(2)
(2)

(2)
[10]

POTSISO YA 3: POTSISO YA SETSOPOLWA

BadiSiSa ditemanatheto tSe ka tsenelelo le tsinkelo gore o kgone go araba dipotSiSo tSa
go di latela.

BJOLA BOPHELO KE BO KATAKATELA KA SA MORAGO — M Mamabolo

1 Ka ntakapedi ke bo bone ke thole mahlong a sehlalefi,

2 Dihlaeng tSa ka bo nkgalaketSe wa sekgopha ke kwele,

3 Go hlwa ke orela sebatama se tee le bjona

4 Ke go ikgogolela matswabadi, bogwahla le boitsholo.

5 Ka mehutahuta a ka mabotlelong ke kuketSe,

6 Kgagolamegolo le dintshe ke galampetSe nabo,

7 Bophelo bjola ga ke bo sotolle

8 Bankane le methepa bo mpharile ka bona ka leboga,

9 Eupsa ba bile dikgenkgerepe tSeo di segago ka leino le tee

10 Mola ka le lengwe di epa.

11 TSa bophelo bjola ke di nyakuretSe ka kelohloko,

12 Go katakatela morago go tSona ke go ikadietSa ke bone.

13 Lesego le le tamollwago ka fale ke phiri yeo e re dikologago,

14 MenwesSano le mekgogiSano yela ke bohwirihwiri re diranago,

15 Ke phonkgetSe ka gare ga tSona dingalo tSa nthuta setho.

[Letl. 96-97]

3.1 Tsopola sekafoko se sereti se se diriSitSego go laetSa gore ga se tsefelwe ke
bophelo bjo se bego se bo phela.

3.2 Ka dinttha TSE THARO laetSa ka fao sereti se dirisitSego kgethontsu
mothalothetong wa 6.

3.3 Ngwala setlabelatheto se se tSwelelago methalothetong ya 8-10 o be o fe le
tiriso ya sona.

3.4 Efa mohuta wa morumokwano wo o tSwelelago methalothetong ya 13 le 14 o
be o fe le tiriSo ya wona.

3.5 Hlatholla molaetSa wo o tSweletSwago ke sereto se.

Tokelo ya ngwalollo e ileditSwe Phetla

(1)

3)

(2)

@)

(2)
[10]

POTSISO YA 4: POTSISO YA SETSOPOLWA
BadiSiSa ditemanatheto tSe gore o kgone go araba dipotSiSo tSa go di latela.
O LLELANG? — PM Mashilo
1 O ntshiile nyanyeng tadimeng ya bophelo
2 Ke kobakoba boka ngwajana wa Thibiri,
3 Mathaka o re o ntshegiSa ditSwaramarokgo nyatSabophelo,
4 Motononwa o penapenisa boka sekhwiri
5 Nonyana kokotela ya mahlakeng.
6 O be o mpitSa hihi sethothomoloko setlatla,
7 O bolela ge ke tShaba diboro ke tShoga go phela sebakeng,
8 O tloga o tiiSetSa gore ke setlatla sa ditlatla.
9 Lehono o llelang ngwanyana mothepana?
10 Homola boka leswiswi 0 mone bose bja mogalakane,
11 Goba o ye go nyaka thuSo go bago bagwera dikgopana,
12 Gobane ka ga ka go fedile go lekane.
13 Gobane la rena leratorato le llwe ke tshwele,
14 Ge e le wena ka dibita tSa mare wa le tshwela ka swele.
[Letl.125]
4.1 Tsopola methalotheto YE MEBEDI ye e tSweletSago tshwantShanyo go laetsa
phapano gare ga sereti le seretwa.
4.2 BontSha lenaneo la go ikgetha la morumokwano methalothetong ya 1-8.
4.3 Ngwala kgopolo ye e tSweletSwago ke mothalotheto wa 6.
4.4 HlaloSa tiriSo ya setlabelatheto se se diriSitSswego mothalothetong wa 9.
4.5 Re alele moya wo o fokago ka gare ga tshwantSho seretong se. Fahlela
karabo ya gago.
4.6 Na o a dumela gore sereto se ke sonete ya Setareana? TiiSa karabo ya gago

ka mabaka A MABEDI.

LE

Tokelo ya ngwalollo e ileditswe

Phetla

(2)
(1)
(1)
(2)

@)

(2)
[10]

SERETO SEO SE SA BONWAGO (KE KGAPELETSO)
POTSISO YA 5: POTSISO YA SETSOPOLWA
DIRETO TSA SESOTHO SA LEBOWA — DM Kgobe

Bala ditemanatheto tSe ka tlhokomelo gore o kgone go araba dipotSiSo tSa go di latela.

KOBAOBANE - HMC Maebela-Mohlala
1 O mosisi, o Sisitse.
2 O tladitSe todi ya dinose.
3 O sehlephisalebole,
4 Ga o lemoge gore
5 Mohlang ba go topa nta thekeng,
6 Ngwedi o tlile go apogelwa ke maru.
7 Dintshi di tlile go fofa,
8 O Sale o le dikwero le disego.
9 O 3ale o le lefetwa,
10 O fetilwe ke tSeo di bego di go lebane.
11 O fetilwe ke wa gago monna,
12 A etdwa go nyala o Sele,
13 O Sale o beile mokganya phatleng,
14 A gago matswiana kolobe e phureditSe.
15 Seboko sa tswalo se ile ga ntilatilane,
16 Se tShabile makgoma makgomelateng,
17 Se ngadisitSwe ke lekokoro la Ramosweu.
18 Mebutlanyana ya gago e bonwe ke ba leloto,
19 Ka tSa gago diphuti ba hlomile meSasana,
20 Ba eja bokoma ba le pelotee,
21 Go se lepopodumo ngwana a lla,
22 Gwa hloka sekgopi,
23 Ya ba bohlatse gore di go Siile poweng
24 T8a gago diphuti ...
[Letl. 24-25]
5.1 Tsopola metara seretong se o be o laetSe seSura. (2)
5.2 Laet3a tiriSo ya dika methalothetong ya 5 le 6 go thekga molaetSa wa sereto
se. (2)
5.3 Ka dintha TSE PEDI hlaloda ka mo sereti se diri§itS§ego dibokantsu go
tSweletSa dikgopolokgolo seretong se. 4)
5.4 Akanya maikutlo a a aparetSego sereti. Fahlela karabo ya gago. (2)
[10]

PALOMOKA YA KAROLO YA A: 30

Tokelo ya ngwalollo e ileditSwe Phetla

KAROLO YA B: PADI/DINGWALOTSHABA

Araba potSiSo YE TELELE goba YA SETSOPOLWA. Ge o kgetha ditsopolwa
KAROLONG ye gona araba ye telele KAROLONG YA C. Ge o kgetha ye telele
KAROLONG ye gona araba ya ditsopolwa KAROLONG YA C. Botelele bja karabo ye
telele e be mantSu a 400-450.

POTSISO YA 6: POTSISO YE TELELE

BADIMO BA BOLETSE — MJ Mpepele

Sekaseka tshwantSho ya baanegwa o lebeletSe Ditau.
Botelele bja karabo e be mantSu a 400-450. [25]

POTSISO YA 7: POTSISO YA SETSOPOLWA
BADIMO BA BOLETSE — MJ Mpepele
BadisSiSa ditsopolwa tSe gore o tle o kgone go araba dipotSiSo tSa go di latela.

SETSOPOLWA SA A

... Mo a bego a SetSe a thoma go gonontSha bakgomana ba gagwe ba moSate ke

ge a be a fela a Supa le lefela ka monwana a bobola ka molomo mahlo a tomogile.
‘Mokone!"

'Ee, ke theeleditSe rangwane.’

'Ke go pho$editSe ngwana'a mogolo‘aka.’ 5
'‘Bjang, Mokone wa 'ntshi dikgolo?'

'‘Mohla wola wa gore o tsoga wa hwetSa o iSitSe dihlogo BodikelatSatsi.'

'E be e le seSupo sa ge go be go direga eng, rangwane?’

'Ke lepheko nhgwanamogolo'aka.'

‘Lepheko la gore go se direge eng ye bjang? HlaloSa hle, rangwane.’ 10
'‘Lepheko lona la gore o se nyale mosadi, Mokone wa nt$hidikgolo.'

'‘Bothata bo be bo etSwa kae ge o tla nagana tabanaswana yeo Mokone?'

'‘Lehufa la go tshwa lekhura leo le lego ka leganong la ka ga bjale.’

‘Bjale go tle go thweng? Ka Babinatlhantlhagane ...!"

‘Tshwarelo Mokone, tshwarelo ngwanamogolo‘aka.' 15
'Ke eng bjale seo se go gopoditSego go kgopela yona tshwarelo?"

'‘Mohu rrago, Tsweke 'a kwadi ya marumo.'

'‘Bjang bjale ka gore tate yena o iketSe boyabatho?’

'O lala le nna kobo e tee ka tSona ditoro, thobela.'

'‘Aowa, ditthokwa a di lale Mokone. Dikgomo tSona go hlabana tSa 'Saka le tee.’ 20

Rasuwa o rile go fetSa go ratharatha gona moo ga gagwe, Ditau a emelela a mo
swara ka letsogo. Seo ya nama ya ba seSupo go yena sa gore o swaretSwe.

Afa ruri a ka ba a swaretSwe e le ka nnete morago ga go dira bokoloti bjo bokaaka?
Nna yena ye taba e tloga e nkgonontSha thobela. Motho yena ke bodiba ...

[Letl. 59-61]

Tokelo ya ngwalollo e ileditSwe Phetla

7.1 Tikologo ya setsopolwa se ke ya segologolo. Fahlela ka dintha TSE THARO

go tSwa setsopolweng. (3)
7.2 Efa molwantShwa le molwant$hi ba padi ye. (2)
7.3 HlaloSa boithekgo bja diteng tSa setsopolwa se. (1)
7.4 Ka dintha TSE NNE re alele ponelopele ya gago mabapi le tshwarelo ye e
kgopelwago ke Rasuwa go Ditau setsopolweng se. 4)
7.5 Ke thuto efe ye babadi ba e hwetSago go tSwa setsopolweng se? Fahlela
karabo ya gago. (2)
7.6 Na o a dumela gore diteng tSa padi ye di sepelelana le morero? Fahlela
karabo ya gago ka dintlha TSE PEDI. (2)
LE
SETSOPOLWA SA B
... Aowa, go be go tla dirwa eng? Mohlomongwe nonyane yeo e be e rata go mo
thabiSa ka ge yena a be a sa rate go thabiSwa ke yola ThabiSo ka sebele. Mokgekolo o
tSwetSe pele ka polelo a bile a dira bjalo morago ga go SunyetSa lesola leo le bego le
sa dutSe masobelong a lona gona mola gare ga seatla sa gagwe sa letsogo la nngele.
'‘Ditau ngwanaka ke go tswetSe ke mmago.' 5
'Ke mang yo a rego ga go bjalo mma?’
'Ke wena ka noSi Mokone.'
'Ke nna ka noSi ge ke hlomana bjang bjale?’
'‘Ge go be go se bjalo gona o be o tla ntshekegela tsebe ka mehla ge ke bolela le
wena, wa ba wa fetSa ka gona go hlompha mantSu a mohu tatago. Go sego bjalo gona 10
o sa tla go kgopsa le ke ditete wa ba wa lora o wela le ka mangopeng.'
‘Moo gona mma nka upSa ka wela ka mangopeng. Thabi$o ga ke mo rate.’
'Le ge go le bjalo Mokone fela o tsebe gore ga go fetoge ThabiSo ke yena moditi wa
kgoro ya Bakone.'
'Mma, ke le botSe bjang le gona gakae gore ThabiSo yo wa lena ga ke mo rate?" 15
'‘NamakgapeletSwa yona e phuma pitSa, fela o se lebale gore lentSu la mohu lona ga
le tshelwe.'
'Mma ruri ge le ka fela le mpotSa ka taba yona ye, gona ke tla le tSwela motse.’
'‘Le ge o ka dira bjalo ngwanaka, efela o tsebe gore lentSu la mohu lona le a lotwa.’
[Letl. 147-148]
7.7 Tsopola mantSu a go laet3a gore:
7.7.1 Ditau ke motho wa go ba le kgang.
7.7.2 Komanyi ke motho wa maele. (2)
7.8 LaetSa thulanontle ye e tSwelelago setsopolweng se. Q)

Tokelo ya ngwalollo e ileditSwe Phetla

7.9 BontSha gore ThabiSo o tswalana bjang le baanegwa ba ba lego
setsopolweng se. (2)
7.10 Ka dintlha TSE THARO hlalo$a tebelelo ya mongwadi pading ye. (3)

7.11 Na o bona mongwadi a atlegile go tSweletSa thekniki ya tekolapejana
setsopolweng se? Fahlela karabo ya gago. (1)

7.12 NtSha maikutlo a gago mabapi le sephetho sa Ditau sa go gana go nyala

ThabiSo. Fahlela karabo ya gago ka lebaka. (2)
[25]

Tokelo ya ngwalollo e ileditSwe Phetla

POTSISO YA 8: POTSISO YE TELELE
KGALAGALO TSA SETU — MS Machitela

Sekaseka tshwantSho ya baanegwa o lebeletSe Molatelo.
Botelele bja karabo e be mantSu a 400-450. [25]

POTSISO YA 9: POTSISO YA SETSOPOLWA
KGALAGALO TSA SETU - MS Machitela
LekodiSiSa ditsopolwa tSe gore o kgone go araba dipotSiSo tSa go di latela.

SETSOPOLWA SA C

T&atSi lela Mojagobedi a go hlwa a ipshina le Fiona kua GaSekgopo, o rile ge a fihla
lapeng la gagwe a hwetSa Molatelo a thabile kudukudu ebile a iphoSonkile a
swanelwa. Ka ge a be a SetSe a tlwaetSe mekgwa yeo ya mogatSagwe ya go fela a
thaba kudukudu le go fo homola ge a ratile, o ile a se makale. Let3atSi le be le dutSe
thaba ka marago ge Yaris e ema ka karatSheng, gomme mmino go kwagala 'Up All 5
Night' ya monnamogolo Lee Oskar.

Ka ge le yena Mojagobedi a be a thabisitSwe ke tSa mo a tSwago, o ile a se tenege a

fo segasega ge a bona mogatSagwe a ntSha la mohlagare — lona lela la go se
fihlelelwe ke poratShe. Ge a tsena ka phaposSeng ya bodulo ke ge a bapadiSa dinotlelo

tSa sefatanaga ka seatleng mola ka molodi a sa opela 'Up All Night'. Go be go kwagala 10
monko wo monate wa dijo go tSwa ka mola boapeelong.

MantSibueng ao ka lapeng la Mojagobedi e ile ya ba lethabong, gwa lewa felo gotee ka
nako e tee e le gore dijo di be di apeilwe le go solwa ke Molatelo. Aowa, ka morago ga

dijo ba ile ba bogela thelebiSene mmogo. Molatelo o ile a lla mmele go lapa, gomme a

yo ithobalela. Motho le morwa ba ile ba Sala ba bogetSe thelebiSene, Mojagobedi are 15
go bona Matome a thoma go potuma a mo iSa ka phapos$eng ya gagwe gore a robale.

O rile go robatSa Matome a leba ka phapoSeng ya bohlapelo go yo itShelatShela ka
meetse.

[Letl. 54]

9.1 Tikologo ya setsopolwa se ke ya sebjalebjale. Fahlela ka dintlha TSE THARO

go tSwa setsopolweng se. (3)
9.2 Efa molwantShwa le molwant$hi ba padi ye. (2)
9.3 HlaloSa boithekgo bja diteng tSa setsopolwa se. (1)
9.4 Ka dintha TSE NNE re alele ponelopele ya gago mabapi le maitshwaro a
Molatelo setsopolweng se. (4)
9.5 Ke thuto efe yeo babadi ba e hwetSago go tSwa setsopolweng se? Fahlela
karabo ya gago. (2)
9.6 Na o a dumela gore diteng tSa padi ye di sepelelana le morero? Fahlela
karabo ya gago ka dintlha TSE PEDI. (2)
LE

SETSOPOLWA SA D

'Ke go bolaiSa disego ka eng?’
‘A ke re 0o monna?'
‘Ee, ke monna.’
'Le nna ke mosadi o a mpona.’
'O lebisitSe kae ge o realo?" 5
'‘Ga o nkwesise?'
'‘Ga ke go kwesise.'
'Se itire ngwana hle! O a tseba gore ke a go rata Mojagobedi. Ke lekile go itshwara,
eupsa ...’
'Hei mosadi wa batho, napa o0 eme gona fao! Ke eng tSona tSeo o di bolelago? O kare 10
mola o tseba gore mosadi wa ka ke Molatelo, wa bolela ditSiebadimo bjalo? Kgane o
hloma bjang?’
'‘Wena o hloma bjang? Kgane Molatelonyana yoo wa gago o na le eng yeo nna ke se
nago nayo?'
'Se bolele bjalo ka mosadi wa ka.' 15
'‘Mosadi wa gago? Ge nkabe o tseba tSe nna ke di tsebago ka yena o be o ka se bolele
bjalo.’
'O bolela ka eng?'
'O nkwele. Goba o nyaka gore ke bolele gape? Ke re ge nkabe o tseba tSe nna ke di
tsebago ka yena o be o ka se bolele bjalo.’ 20
'Wena motho wa batho, ntSwele motse!'
'Ke boele GaMaupa e le boSego bjalo? Ke tla sepela ka eng? Gape dithekisi di fedile."
'Wena ge o etla mo o be o gopotSe bjang?
'Ke be ke sa gopola bjang, ke be ke gopotSe wena. Ke itire eng nna ge ke go rata?"
'‘Bona, emelela ke go iSe gae.' 25
'O reng o sa re ke robale ka phapoSeng ya baeng ke tla tsoga ke tloga gosasa?"
'Ye taba o ka se e bone. Ke go iSa gae gona bjale. Emelela ... A re ye!'
[Letl. 110-111]
9.7 Tsopola mantSu a go laet3a gore:
9.7.1 Mojagobedi ke motho wa go ba le nnete.
9.7.2 Mphapantshi ke motho wa go ba le lenyatSo. (2)
9.8 Laet8a thulanontle ye e tSwelelago setsopolweng se. ()
9.9 Bontsha gore Molatelo o tswalana bjang le baanegwa ba ba lego
setsopolweng se. (2)
9.10 Ka dintlha TSE PEDI hlalo$a tebelelo ya mongwadi pading ye. 3)
9.11 Na o bona mongwadi a atlegile go tSweletSa thekniki ya tekolapejana pading
ye? Fahlela karabo ya gago. (2)
9.12 NtSha maikutlo a gago mabapi le sephetho sa Mojagobedi sa go buSetSa
MphapantSi gae mola yena a be a tlile ka maikemiSetSo a go lala. Fahlela
karabo ya gago ka lebaka. (2)
[25]

GOBA

DINGWALOTSHABA

Araba potSiSo YE TELELE goba YA SETSOPOLWA.

POTSISO YA 10: POTSISO YE TELELE

TODI YA BATLOGOLO - M Makgopa, BMT Makobe le AP Nkadimeng
Sekaseka melaetSa ya dingwalotShaba tSe di latelago:

NONWANE

MOHLARE WA SEMAKA - AP Nkadimeng

E rile e le nonwane!

Keleketla!

Kgalekgale kua nageng ya Maaparankwe go be go na le mohlare wo mongwe wa go
dira mehlolo. Batho ba fao ba be ba se ba dumelelwa go o kgwatha goba go o
batamela. O be o batamelwa feela mohla wa dipula ge ba eya go wona go ya go 5
kgopela pula. KgoSi Kgokong le Ngaka Mahlomahubedu ke bona fela ba bego ba eta
lesolo la pula pele. Ka ntle ga kgosi, Ngaka Mahlomahubedu o be a se a dumelelwa go

ya fao a nnoSi ka ge badimo ba moo ba tseba Kgosi Kgokong.

[Letl. 85]
SERETO
ROLIHLAHLA MADIBA MANDELA - PT Tjale
1 ... Ke ra wena kobo borutho sealelabana khut$o
2 Khoro le khutSo re di tsebile ka wena Madiba
3 Re bomojaalahla lehono
4 Re jela kua le kua
5 Rolihlahla Madiba Mandela
6 Rolihlahla hlahlatha o fihle le kua
7 Bahlalerwa le bona ba tsebe khoro thobela
8 Re golele serobadikala
9 SetShaba sa Thulare se a go hloka, thobela!
[Letl. 107]
KOSA
KE DINAKO - MT Makobe
Mohlabeledi: Ela ... ke dinako!
Bagwabi: Wa tSekatSeka, ijoo ..., Botha!
Mohlabeledi: Botha o a gana na?
Bagwabi: Wa tSekatSeka, ijoo ..., Botha!
Mohlabeledi: Botha o a babja na?
Bagwabi: Wa tSekatSeka, ijoo ..., Botha!
Mohlabeldi:  Ela ... ke dinako!
Bagwabi: Wa tSekatSeka, ijoo ..., Botha!
Wa tSekatSeka, ijoo ..., Botha!
[Letl. 158]

SEEMA

NI Phala le AP Nkadimeng

Mosadi ke tShwene o lewa mabogo.

[Letl. 166]

THAI

NI Phala le AP Nkadimeng

Thai! Mahlophaasenya.
Nyepollo: Pula

[Letl 175] |  [25]

POTSISO YA 11: POTSISO YA SETSOPOLWA
TODI YA BATLOGOLO - M Makgopa, BMT Makobe le AP Nkadimeng

Bala ditsopolwa tSe ka tsenelelo le tsinkelo gore o tle o kgone go araba dipotSiSo tSa
go di latela.

SETSOPOLWA SA E

MMADILLO O LLELANG? — AP Nkadimeng

E rile e le nonwane!

Keleketla!

Kgalekgale mola maswika a sa tematema go be go na le mosadi yo mongwe a hloka
bana. E be e le yena fela motseng wa gabo yo a se nago bana. O be a fetogile selo sa
go bapadiSa motseng wa gabo. Mang le mang ge a mmona o be a hiralala ka disego
ba mo tSea bjalo ka motho yo a sego a felela. Mmadillo o be a dula motseng wa
Marakane ga Kgosi Magapu. O be a hloka bagwera ka gore batho bohle ba be ba mo
gapa mogofe. Mmadillo o be a hiwela sello ka lebaka la go thonkgega maikutlo. Ge a
eya nokeng goba kgonyeng o be a sepela a nnoSi go se na motho yo a tloSanago le
yena bodutu.

Ruri ke nnete madimabe ga a hlapSe ka gore le ge a hweditSe sekgalabjana se be se
sa dule ka lona lebaka la go hloka thari. Kgosi Magapu le yena o be a sa hlwe a mo
kwa bose. O be a bile a mo tShoSetSa ka go mo raka motseng wa gagwe. Ka le lengwe
la matSatSi Mmadillo a re a robetSe a kwa lentSu le mo tlela ditorong.

'‘Mmadillo, o llelang? Phumola megokgo o lebe kua Sedibeng sa Tilo. Ge o fihla o
hlape mahlo ka moo Sedibeng,’ gwa realo lentSu la motho wa mosadi.

Mmadillo o ile a phakgama borokong a fegelwa mo a bego a laetSa a tShogile. O be a
thothomela mo nkego o bone selo sa go tShosa.

[Letl: 15]

5

10

15

111 Efa matseno a nonwane ye.
11.2 Ngwala leina la molwantShwa wa nonwane ye.

11.3 Ka dintha TSE THARO efa semelo sa Mmadillo go ya ka diteng t3a
setsopolwa se.

114 Ka dintlha TSE PEDI hlalo$a bohlokwa bja nonwane ye.
115 Na nonwane ye ke ya mohuta mang? Fahlela karabo ya gago.

11.6 Hlatholla ka fao moanegi a rarollotSego bothata ka gona nonwaneng ye. Efa
dintlha TSE PEDI.

11.7 Ahlaahla molaet$a wa nonwane ye ka dintiha TSE THARO.
LE

SETSOPOLWA SA F

MAPHUNGUBWE (MOSATE WA MATHOMO WA TLHABOLOGO, KGWEBO LE

BOTHO) — BMT Makobe

1 Ke thaba sekatafola moeding wa dinokakgolo tSe pedi,

2 Limpopo le Shashe, noka t§a badimo le Modimo,

3 Magahlanong a dinagabotse tSa Afrika ya ka Borwa;

4 Moo di noSanago meetse a mokgako gona,

5 Moo di botSiSanago wa mesepelo meetseng di fetilego,

6 Moo di rerago tselakgolo, tselatelele monepenepe,

7 Go thulamela lebaleng la naga ya Mozambique,

8 Go be go fihlelela di re ka lewatleng la India, phuu ... Swalala ...!

9 Ke thababotse, thaba mpatlakana

10 Mola dithaba bontsi di tumile ka hlogo tSa dintsutswana,

11 Ke thaba sereledi, bodula magosSimagolo a bohlale bja go hlompha tlhago,

12 Ke thaba sebops$a ka gauta, tshipi le koporo,

13 Thaba seduladithakgathakga tSa basadi ba diroto,

14 Bomma badiri ba dipheta tSe bekenyago wa naledi le letSatsi,

15 Thabakgolo selotaphiri tSa bohlale bja Maafrika,

16 BoruatShukudugauta ya dimaka, dimakatsa ditShabatShaba.

17 Go wena go phetSe bagale ba bohlale bja ngwedi le dinaledi,

18 Ka ge bja letSatSi bo be bo ka re tolosa,

19 Go wena go phetSe mehlobohlobo ka leratorato la Seafrika,

20 Go wena go tswetSwe kgwebiSano ya Maindia, Machina, Maphesia,
Maegepeta le Bathobaso,

21 Go wena go ruilwe maphoofolo ohle a emelago Afrika sefaleng sa botse bja
tlhago lefaseng,

22 Mola melapong ya gago go huba mojo wa temo,

23 Bana ba gago ba ipshina ka maswetheswethe a mokhora,

24 Ba thekerekiSa theka lenanana, sethabisa pelo tSa boratedu.

[Letl. 91-92]

11.8 Efa tSeo di latelago go tSwa temanathetong ya 1:
11.8.1 SebokantSu sa go laetSa sebopego sa Mapungubwe.

11.8.2 Onomatopia ya go laetSa modumo wo o hlolwago ke dinoka ge di

tShela meetse ka lewatleng la India. (2)
11.9 Ngwala moko wa sereto se ka dintlha TSE PEDI. (2)
11.10 BontSha mohuta wa poeletSo ye e tSwelelago methalothetong ya 11 le 12 o
be o fe le mohola wa yona. (2)
11.11 Efatirio ya setlabelatheto se se tSweletSwago ke methalotheto ya 17 le 18? (2)
11.12 Ke moya ofe wo o fokago seretong se? Fahlela karabo ya gago. E?S]

PALOMOKA YA KAROLO YA B: 25

KAROLO YA C: PAPADIITERAMA/TIRAGATSO

Araba potSiSo YE TELELE goba YA DITSOPOLWA. Ge o kgethile ditsopolwa
KAROLONG YA B gona araba ye telele KAROLONG ye. Ge o kgethile ye telele
KAROLONG YA B gona kgetha ya ditsopolwa mo go KAROLO ye. Botelele bja karabo
ye telele e be mantSu a 400—450.

POTSISO YA 12: POTSISO YE TELELE
O IPHIHLETSENG? — LT Maphoso

Sekaseka tikologo ya papadi ye.

DBE/2023

Botelele bja karabo e be mantSu a 400—450. [25]

POTSISO YA 13: POTSISO YA DITSOPOLWA

O IPHIHLETSENG?- LT Maphoso

Bala ditsopolwa tSe ka tsenelelo le tsinkelo gore o tle o kgone go araba dipotSiSo tSa

go di latela.

SETSOPOLWA SA G

(Ka ntle Mosegare Lapeng)

REBONE: (O nyamile) Mahlogonolo mogwera, gape o ka re nka tSea thapo ka
itekeletsa.

HLOGI: (O a mo kgothatsa) O se bolele bjale, Rebone. Bophelo ga bo felele
mo. 5

REBONE: Ke a go duma ka gore wena ka morago ga mengwaga e se mekae, o
tla be o le se o nyakago go ba sona. Ge e le nna ditoro tSa ka tSa
bongaka, di padile.

HLOGI: Etse o re morutiSigadi Kgorosi o re pasari e padile?

REBONE: (O itlhobogile) Le ge a emaema mosadi wa Modimo, ke bona e ka ke 10
go itshenyetSa sebaka ka gore tate a ka no gana ke eya le ge nka
humana pasari yeo.

HLOGI: Bjale o tla bona o dirileng?

REBONE: Ke tla ba ka ipha banna ba dilori gore ke ikgobokelet3e tShelete.

HLOGI: Aowa, mogwera, moo o tla be o itshenya (Go lla mogala). 15
T8hiwana ye e sa hwego e leta monono.

REBONE: Bjale ke senywe ke tate?

HLOGI: Mogala wa gago ke woo o a lla, Rebone.

REBONE: Hallo.

SARINKI: (Filthara) Rebone mogadibo, ke nna Sarinki. 20

REBONE: (Ka go tenega) Ke a go thu$a, Sarinki?

SARINKI: Ke be ke duma go go bona ka tShoganetSo, mogadibo.

REBONE: Nna nka se kgone Sarinki. Ke swaragane le dilo tSe dingwe tSa
bohlokwa kudu.

SARINKI: Ao! Hle, mogadibo. 25

REBONE: Le gona ga ke kwesiSe, Sarinki.

SARINKI: Ga o kwesie eng?

REBONE: Hleng o mpitS8a mogadibo mola buti Benjamene a se$o a go nyala?

Pulamadibogo
[Letl. 28-29]

13.1 LaetSa tswalano ya babapadi ba ba latelago:
13.1.1 Hlogi le Rebone
13.1.2 Sarinki le Rebone (2)
13.2 Ka dintlha TSE PEDI bontsha bohlokwa bja ditshupasefala setsopolweng se. (2)
13.3 Na molwantShwa wa papadi ye ke mang? Fahlela ka mabaka A MABEDI. 3
13.4 HlaloSa bohlokwa bja dielemente tSe di latelago tSa papadi ye ya seyalemoya:
13.4.1 Mminoratho
13.4.2 Mminorathwana (2)
13.5 Hlatholla ka mo thekniki ya tekolapejana e tSweletSwago ke dipolelo t3a
Rebone setsopolweng se. Efa dintlha tSe PEDI. (2)
13.6 Ke maikutlo a mohuta mang a a go aparelago ge o theeleditSe polediSano ya
Sarinki le Rebone? Fahlela ka ntlha E TEE. (2)
LE
SETSOPOLWA SA H
(Ka ntle Mosegare Sethokgweng)
MAHUNELA: (O a bala) ...masometharo. Masometharotee...Hai, gape menwana ya
ka ya maoto ga e felele. Dikgomo tSe tSa ka di a hlaela. Gape go hlaela
menwana ye ya leoto la nngele di hlakana le tSe tharo tSa ka leotong la
go ja. E re ke ye go di lebelela mola sethokgweng sa gaRamahlodi 5
(O a sepela) Ke nyaka gore ke no fa Rebone tShelete ya gagwe a ikele
sekolong. Bjale Ngaka Thokgola yena ke ... (Go lla mogalamorabana)
O a tseba mola ba nthekelago mogala wo ga ke sa na le nako ya go
khutSa. Bjale ke mang? Hallo ke nna Matsemela Mahunela. Ke bolela
le mang? 10
MPOTI: (Filthara) Ke nna Mpoti.
MAHUNELA: Agaa! o dirile gabotse wa letSa. Ke kgale ke go nyaka.
MPOTI: Na Rebone o kae, ke palelwa ke go bolela le yena ka mogala?
MAHUNELA: Ke sona seo ke bego ke go nyakela sona. Rebone o tsena sekolo.
MPOTI: O lefeletSwe ke mang? 15
MAHUNELA: Ke ba go mo rata. A ke re wena o tletSe ka metlae?
MPOTI: Ke re na ke mang yo a mo lefetSego sekolong?
MAHUNELA: Ke ge e ka ba mang ge e se mogatSagwe, Phaswane.
MPOTI: Phaswane ka moka wa lephodisa?
MAHUNELA: Semo o a mo tseba. Yena yo. 20
MPOTI: (Ka pefelo) Phaswane a ka se ntSeele mosadi. Phaswane ka moka wa
setlaela?
MAHUNELA: O sa mmitSa setlaela? Gomme ke yena mokgonyana wa ka yo mofsa.
MPOTI: Bjale ke a le botSa ge. Ge e le gore o rekiSitS8e Rebone mosadi wa ka,
ga le di gadikele go di phura (O tima mogala). 25
MAHUNELA: (O a mo tshoSetSa) O bolela le nna bjang mo$aa? Mpoti! Mpoti! Hallo!
Halow! Se e kgaot3e setlatla sela. (O bolela a le nosi) Hee banna! Na
hleng eka dilo tSe ke ditoro? (O fegelwa ka lethabo) Lehono gona ka tla
ka sepela gabotse. Ke re di be di tloga di gwaile. (Ditete di a rotha)
Hehehee ...! 30
Mminorathwana
[Letl. 60-61]

13.7 LaetSa semelo sa Mahunela se se utollwago ke diteng tSa setsopolwa se ka

dintlha TSE THARO. 3)
13.8 Efa mmapadihlaedi papading ye. (1)
13.9 BapetSa khwelelo le tSwelelo go ya le ka fao di diriSswago ka gona papading

ye. (2)
13.10  Hlatholla ka mo leina la papadi le nyalelanago le diteng tSa yona. Efa dintlha

TSE THARO. 3)
13.11  Ka dintlha TSE THARO sekaseka ka fao mongwadi a tlemollotSego lehuto ka

gona papading ye. 3)

[25]

POTSISO YA 14: POTSISO YE TELELE

NAGA GA DI ETELANE — MS Serudu

Sekaseka tikologo ya papadi ye.

Botelele bja karabo e be mantSu a 400—450. [25]
POTSISO YA 15: POTSISO YA DITSOPOLWA
NAGA GA DI ETELANE — MS Serudu
Badisi8a ditsopolwa tSe gore o tle o kgone go araba dipotSiSo tSa go di latela.
SETSOPOLWA SA |
HUNADI: (O leka go mo rapela) A re boele ka ntlong o nke o yo mpotsa
gabotse.
MPHAKA: Ke yo go botSang? (O bolelela godimo)
HUNADI: Tlogela go hlaba leSata o tla re bakela mahlo a baagelane.
MPHAKA: (O kgathotse mahlong) Mahlo a baagelane ga ke na le taba le ona 5
nna.
HUNADI: (O kwatama pele ga gagwe) Ke a go rapela hle Tholo a re tsene ka
ngwakong.
MPHAKA: Sepela ke tla tle ke go hwetsa.
HUNADI: Ga o nape wa tloga le nna hle, mogatSaka. O sa Salela eng? 10
MPHAKA: (O ema ka go ikgoga le go ngaletsa) A re ye ge!
(Hunadi le Mphaka ba Salane morago ba gomela ka ngwakong. Ba re
go fihla ba dula fase)
HUNADI: Tatago Raisibe, a nke o mpotSe hle, mogatSaka, gore o tshwenywa
ke eng moyeng? 15
MPHAKA: (O mo hlaba ka mpa' leihlo) Ke go botSe ga kae?
HUNADI: O mpoditSe eng, neng?
MPHAKA: Ke go boditSe gore ga go seo se ntshwenyago.
HUNADI: Sa go go tsogedi$a go kotama ka kua tShengwaneng sona ke eng?
MPHAKA: O reng o fela o ntlhotla ditaba ke go boditSe gore ga go seo se 20
ntshwenyago?
HUNADI: Na toro yeo o let8ego o e lora e napile e go ferehlile mogopolo?
MPHAKA: A nke o ntebale o ye kerekeng le bana ba gago.
HUNADI: Basadi! O napile o rereSitSe ge o re ga o sa ya?
MPHAKA: BotSa moruti ke tla tla Sontaga se se tlago. 25
HUNADI: E le gore o hlanamiSwa ke eng?
MPHAKA: (O fela pelo) O sefowa na mosadi tena? Ke re ga ke sa ya.
HUNADI: ljo! Seo o mphihlelago sona ruri ke se segolo.
MPHAKA: (O a ema o tlogela Hunadi a sa dut§e) Motho a ka ya le lena basadi a
ka ba a ikhwetSa e le leSilo. 30
[Letl. 22]
15.1 LaetSa tswalano ya babapadi ba ba latelago:
15.1.1 Mphaka le Tokari
15.1.2 Hunadi le Mphaka (2)

15.2 Ka dintlha TSE PEDI bontsha bohlokwa bja ditShupasefala setsopolweng se. (2)

15.3 Na molwantShwa wa papadi ye ke mang? Fahlela ka mabaka A MABEDI. (3)

15.4 Thulano ye e tSwelelago setsopolweng se ke ya mohuta mang? TiiSa karabo

ya gago. 2)

15.5 Ka dintlha TSE PEDI hlatholla ka mo toro ya Mphaka e tSweletSago thekniki

ya tekolapejana papading ye. (2)
15.6 Ke maikutlo a mohuta mang a a go aparelago mabapi le taelo ya go re
Mphaka a tliSe bana gae pele mmagwe a hlokofala? Fahlela ka ntlha E TEE. (2)
LE

SETSOPOLWA SA J

MPHAKA: (Ka kantorong Yunibesithing) Bjale gona di ntShitile. Le mo ke bego ke
holofetSe gore ke amogetSwe Sefa ke ntShwa ka dikgoro. Go fetela
dileteng t8e dingwe go ka se sa nthuSa selo. Bokaone ke gomele
Bonwatau. Sefa ke tla be ka fetSa lefase ka moka. Le ge go thwe ke
Sebedebe phukubje e fula le dinku kua Bonwatau, ba tla nkamogela? Go 5
tSofala le gona go nkakatletSe. Ke tsoSitSe ditShaba ke bjetSe peu yeo nka
se jego mabele a yona. GagesSo ke tla e hloka ka ge ke sa hlwe ke na le
maatla a makaalo. Aowa, ke tla phurollela Hunadi mafahla a ka mme ka
kwa gore yena o di bona bjang tSa go gomela Bonwatau.

(Morago ga dithuto Mphaka o napile o leba gae ka pelo e boima) 10

MPHAKA: Mosadi, di Sitile Phaahla go ahlola lehono.

HUNADI: Ka mokgwa mang?

MPHAKA: Lengwalo Seleo ipalele.

HUNADI: (O bala lengwalo) A rena re a di bona!

MPHAKA: O a e kgolwa bjale toro yela ya ka? 15

HUNADI: Ke tla be kae kgolwa mogatSaka. Mphaka, ge go dirweng ge ditaba di le ka
sebopego se?

MPHAKA: Go boela ka pitSeng.

HUNADI: O ra go hwa lehu o itebeletSe?

MPHAKA: Re SetSe re le melora, re sa le tShabelang? 20

HUNADI: Aowa, Tholo, re ka mpe ra hwela nageng.

MPHAKA: O a belaela ge ba re bjale phiri e robala le dinku?

HUNADI: Go wena e tla ba phiri ye e gagolago. E tla go tlereganya.

Bana ba re tla dirang ka bona?

MPHAKA: Raesibe o tla no Sala ka ge a SetSe a forane le morwa Nkono. 25

HUNADI: Ga se gona go belegela fase ruri. Sebola o llwe ke tSa MuSiwathunya.
Raisibe o Sala mo. Re iSang gae Tholo?

MPHAKA: Hlogo tSe le marapo. Ge e le go di kwa ke di kwele. Go hwa bjalo ka mpsa
ke seo ke se boifago ruri.

HUNADI: Joo! Selo sela botSofadi ke namanetona. Wa be wa gapeletSega go boela 30
Bonwatau o itSe o ka se tsoge o le beile? Ke gore bjale o a dumela gore
dikgopolo t8a gago di bitlelwe?

MPHAKA: Peu ye ke e bjetSego ya khut3o le kagiSo o reng ka yona mogatSaka?

[Letl. 99-100]

15.7 LaetS8a semelo sa Mphaka se se utollwago ke diteng t8a setsopolwa se ka

dintlha TSE THARO. 3)
15.8 Efa mmapadihlaedi papading ye. (2)
15.9 Ka dintlha TSE PEDI hlalo$a bohlokwa bja polelono$i setsopolweng se. (2)
15.10 Hlatholla ka mo leina la papadi le nyalelanago le diteng tSa yona. Efa dintlha

TSE THARO. 3
15.11 Ka dintlha TSE THARO sekaseka ka fao mongwadi a tlemollotSego lehuto ka

gona papading ye. 3)

[25]

POTSISO YA 16: POTSISO YE TELELE

LEHUFA — P Mothupi

Sekaseka tikologo ya papadi ye.

DBE/2023

Botelele bja karabo e be mantSu a 400-450. [25]

POTSISO YA 17: POTSISO YA DITSOPOLWA

LEHUFA — P Mothupi

Bala ditsopolwa tSe ka go kitimisa mahlo, tsenelelo le tsinkelo gore o tle o kgone go

araba dipotsiSo tSa go di latela.

SETSOPOLWA SA K

(Lapeng la Ntshepe)

(Ke mantsibua. Ge seSiro se bulega re bona Ntshepe le Ntlogeleng ba dutSe tafoleng

ba eja dilalelo. Sefahlego sa Ntshepe se $isit§e ka manyami)

NTSHEPE: (O bolela ka methamo) MogatSaka, go na le tabanyana ye ke
nyakago gore re e lokiSe. 5

NTLOGELENG: Wena le mang?

NTSHEPE: E lokiSwe ke nna le wena. Gape e ama nna le wena. Le gona ke
wena mosadi wa ka.

NTLOGELENG: (Ka swele) Go thoma neng nna le wena re le monna le mosadi?

NTSHEPE: (Ka tlabego) Kgane ga se wena mosadi wa ka? 10

NTLOGELENG: O se nyake go ntlabela lefeela, Ntshepe. Nna ke ile ka ba mosadi wa
gago? A ke re gonabjale o hweditSe yo mofsa?

NTSHEPE: Go tloga neng ke na le mosadi yo mofsa? Gona ke mo nyaletSwe ke
mang?

NTLOGELENG: Go reng o botsiSa nna? 15

NTSHEPE: Kgane go bolela mang?

NTLOGELENG: (Ka swele) Ga ke tsebe.

NTSHEPE: Mogat8aka, tlogela go nkgalakela ka mehla ge ke re ke bolela le
wena. A ga o bone gore o fokodiSa lerato, tthompho le kagiSano ya
rena? 20

NTLOGELENG: A ke re ke kgale lerato la rena le tsenwe ke mpshikela!

NTSHEPE: O a rere$a, le nna ke dumelelana le wena. EupSa re swanetSe go
alafa mpshikela woo.

NTLOGELENG: A go tlo kgonega.

NTSHEPE: Go sa kgonege go itSeng, hleng batho ka moka ba a kgona? 25

NTLOGELENG: Le ge ba kgona eup$a nna le wena re ka se kgone.

NTSHEPE: Go reng re ka se kgone? Kgane bona ba kgona ka dihlare?

NTLOGELENG: O botsiSa mang? O reng o sa botSiSe lesolela lela la gago go thwego
Lerato?

NTSHEPE: (O Sikinya hlogo) Lerato e SetSe e le lesolela? 30

NTLOGELENG: O nkwele!

NTSHEPE: Go go kwa gona ke go kwele eupSa ga se ka go kwesisa.

[Letl. 24]

17.1 LaetSa tswalano ya babapadi ba ba latelago:

1711

17.1.2

Lerato le Ntshepe

Ntlogeleng le Ntshepe

17.2 Ka dintlha TSE PEDI bontsha bohlokwa bja ditShupasefala setsopolweng se.

17.3 Na molwantShwa wa papadi ye ke mang? Fahlela ka mabaka A MABEDI.

17.4 Thulano ye e tSwelelago setsopolweng se ke ya mohuta mang? TiiSa karabo
ya gago ka lebaka.

17.5 Ka dintlha TSE PEDI hlatholla ka mo dipolelo tSa Ntlogeleng di tSweletSago
thekniki ya tekolapejana papading ye.

17.6 Ke maikutlo a mohuta mang a a go aparelago mabapi le maitshwaro a
Ntlogeleng papading ye? Fahlela ka ntlha E TEE.

LE

SETSOPOLWA L

(2)
(2)
3)

(2)

(2)

(2)

RADITHEKISI: (O tsena sefatanageng o a se dumisa) Ke re ke tlo boa le yena mo ka
kgang.Yo a ka rego o tsena ditaba tSa ka ke mo romela badimong ka
sethunya se. (O fihla kerekeng) Aga, ke fihlile bjale. A ke tlogele
sefatanaga se mo kgojana gore ba se ke ba mpona ke sa tla kgole.

(O a fologa o batamela kereke) Ke swanetSe go mo tSea ba rapela 5
goba ba opela. (O fihla mojako) ebile ke na le mahlatse ka gore ba a
rapela. A ke nape ke bule mojako ka go iketla. (O bula mojako o a
tsena) Aga, ke tsene bjale. Lerato Sole mola kgauswi le mosadi yola.

A ke nape ke mo kgwathe re sepele. (O kgotla Lerato ka monwana)

LERATO: (O a tshoga ebile o bula mahlo) Kgane ke ... 10

RADITHEKISI: (O mo tswalela molomo ka seatla ebile o a sebaseba) A re sepele
gonabjale.

LERATO: (O tshogile ebile o maketse) Aowa, mogatSaka, batho ba tlo ...

RADITHEKISI: Ge o sa nyake gore ke tsoSe kutuku ka mo kerekaneng ya lena a re
sepele. A re sepele ba sa rapela. 15

LERATO: (O a ineela o tswa le yena) A re sepele ge.

RADITHEKISI: (Ge ba fihla sefatanageng) Tsena ka pela re sepele.

LERATO: (O a tsena ba a sepela) MogatSaka, o reng o ntatelela mo kerekeng?

RADITHEKISI: (Ka bogale) Hee, wena moitshwarahlephi tena! Tlogela go mpolelela
ka tsebeng. Ke tlo ba ka go tswalela molongwana wo ka ntahle. Le 20
gona ga ke na taba le kerekana ye ya lena.

LERATO: Batho ba tlo reng ge ba bula mahlo ba hwetSa ke se gona?

RADITHEKISI: Ba tlo re ga o gona, kgane? Gona go reng batho bao ba gago ba sa
makalele go tSama o hlobolela banna ba ka moka?

[Letl. 58]

17.7 LaetSa semelo sa Radithekisi se se utollwago ke diteng tSa setsopolwa se ka

dintlha TSE THARO. (3)
17.8 Efa mmapadihlaedi papading ye. (1)
17.9 Ka dintlha TSE PEDI hlalo$a bohlokwa bja polelonosi setsopolweng se. (2)
17.10  Hlatholla ka mo leina la papadi le nyalelanago le diteng tSa yona. Efa dintlha

TSE THARO. 3
17.11 Ka dintlha TSE THARO sekaseka ka fao mongwadi a tlemollotsego lehuto ka

gona papading ye. 3)

[25]

PALOMOKA YA KAROLO YA C: 25
PALOMOKA YA TLHAHLOBO: 80

